Kopja Informali ta' Sentenza

" -

I .

P ey B T il
o hy

MALTA

QORTI CIVILI
PRIM" AWLA

ONOR. IMHALLEF
JOSEPH R. MICALLEF

Seduta tad-29 ta' Settembru, 2011

Citazzjoni Numru. 167/2010

GARDEN OF EDEN GARAGE LIMITED (C-17528)

VS

AWTORITA’ GHAT-TRASPORT F’ MALTA

[I-Qorti:

Rat ir-Rikors Mahluf imressagq fit-22 ta’ Frar, 2010, li bih u
ghar-ragunijiet hemm imfissra, I-kumpannija attri¢i talbet li
din il-Qorti (a) issib Ii I-kundizzjoni maghmula lilha
f'Settembru u fNovembru tal-2009, fis-sens li kienet tiswa
ghal sena biss l-awtorizzazzjoni li I-Awtorita’ mharrka jew
il-predecessur taghha tatha fAwissu tal-2009 I|i thaddem
rotta ta’ garr ta’ turisti permezz ta’ tliet (3) char-a-bancs
miftuhin taht ir-regolament 69(1) tal-Avviz Legali 149/2009
u li kien jiswa ghal sena biss il-hlas imwettaq minnha biex

inghatat dik [-awtorizzazzjoni, saret u giet imposta fugha
wara li kienet diga’ nghatat I-imsemmija awtorizzazzjoni u
wara li kien sar I-imsemmi hlas; (b) issib li b’dak il-mod -
Awtorita’ mharrka qgieghda tagixxi ultra vires is-setghat
moghtijin lilha mil-ligi, kif mahsub fl-artikolu 469A tal-
Kapitolu 12 tal-Ligijiet ta’ Malta; u (¢) thassar u tirrevoka I-
imsemmija kundizzjonijiet.  Talbet ukoll I-ispejjez u
zammet shih kull jedd ta’ azzjoni ohra fil-ligi;

Rat it-Twegiba mressga mill-Awtorita’ mharrka fit-23 ta’
Marzu, 2010, li biha lagghet ghall-azzjoni attri¢i billi, fl-
ewwel lok, qalet li I-azzjoni ma setghetx issir ghaliex il-
kumpannija attrici kellha rimedju iehor taht id-
dispozizzjonijiet tal-Kapitolu 499 tal-Ligijiet ta’ Malta. Fil-
mertu, lagghet billi ¢ahdet li hija b’xi mod imxiet lil hinn
mis-setghat moghtija lilha mil-ligi u ghalhekk m’hemm |-
ebda lok ta’ dikjarazzjoni skond l-artikolu 469A kif mitlub
mill-attrici;

Rat id-degriet taghha tal-25 ta’ Marzu, 2010, li bih u wara
li semghat xkellhom Xx’jghidulha I-avukati tal-partijiet,
ordnat li jinstemghu I-provi wkoll dwar il-mertu, bla ebda
hsara ghall-ec¢ezzjoni preliminari, li d-decizjoni dwarha
tinghata wkoll fis-sentenza ahharija;

Rat ix-xhieda mressga mill-partijiet, maghduda dik bil-
mezz tal-affidavit, dik mismugha mill-Assistent Gudizzjarju
Dottor Maria Dolores Gauci u kif ukoll il-provi dokumentali;

Rat il-verbal tas-seduta tas-27 ta’ Lulju, 2010*, quddiem I-
Assistent Gudizzjarju, li fih il-partijiet galu li ma kellhomx
provi aktar x’iressqu u nghataw zmien biex iressqu s-
sottomissjonijiet taghhom bil-miktub;

Rat in-Nota ta’ Sottomissjonijiet imressqa mill-kumpannija
attri¢i fil-5 ta’ Ottubru, 20107;

Rat in-Nota ta’ Sottomissjonijiet imressga mill-Awtorita’
mharrka fit-28 ta’ Dicembru, 2010°, bi twegiba ghal dik tal-
kumpannija attrici;

! Pag. 44 tal-process
2 Pagg. 67 sa 82 tal-process

Semghet is-sottomissjonijiet ulterjuri tal-avukati tal-partijiet
dwar l-ewwel tliet talbiet attrici;

Rat |-atti kollha tal-kawza;

Rat id-degriet taghha tal-11 ta’ Jannar, 2011, li bih halliet
il-kawza ghas-sentenza;

Ikkunsidrat:

lIli din hija azzjoni ghal stharrig gudizzjarju ta’ ghamil
amministrativ.  ll-kumpannija attri¢i (aktar ’il quddiem
imsejha “GOE”) nghatat permess biex thaddem rotot ta’
garr ta’ turisti fkarozzi tal-linja miftuha fAwissu, 2009.
Wara |i hallset is-somma mitluba, [-Awtorita’ mharrka
(aktar ’il quddiem imsejha “TM”) baghtet tgharrafha Ii I-
permess li kellha kien ghal sena u li I-hlas li ntalbet thallas
meta nghatat il-permess kien ried isir kull darba Ii
jiggedded il-permess. GOE tghid li dan gatt ma kien
issemma gabel meta nhargilha |-permess u trid li I-Qorti
ssib li I-imsemmija kundizzjonijiet li ghamlitiha TM ma
jiswewx ghaliex saru bla ma kienu msemmija fil-ligi u
ghalhekk lil hinn mis-setghat moghtijin mil-ligi nfisha. Trid
li -Qorti thassar dawk il-kundizzjonijiet;

lIi ghal din l-azzjoni TM laqgghet billi qalet li I-azzjoni
mibdija minn GOE ma setghetx issir u dan ghaliex hija
kellha rimedju iehor fil-ligi biex tikkontesta dawk il-
kundizzjonijiet.  Fil-mertu, laqghet billi galet li kulma
ghamlet kien fis-setghat moghtijin lilha mil-ligi u bl-ebda
mod ultra vires, u ghalhekk ma kien hemm I-ebda raguni
ghaliex din il-Qorti kellha ghalfejn thassarhom;

lIli fdan l-istadju, I-Qorti tirrileva li meta nhareg il-permess
lill GOE |-Awtorita’ kompetenti kienet tissejjah |-Awtorita’
dwar it-Trasport ta’ Malta (ADT) u I-ligi li kienet topera
tantha kien il-Kapitolu 332 tal-Ligijiet ta’ Malta. Sa ftit

% Pagg. 84 sa 94 tal-process

zmien wara, |-Awtorita’ kompetenti saret |-Awtorita’ ghat-
Trasport fMalta taht ligi gdida, jigifieri I-Att XV tal-2009
(Kapitolu 499 tal-Ligijiet ta’ Malta) li dahal fis-sehh fl-1 ta’
Jannar, 2010. Ghal kull bwon fini, fdin is-sentenza TM
ser tirreferi ghaz-zewq entitajiet bhallikieku kienu I-istess
wahda;

lIli ghal dak li jirrigwarda |-fatti li johorgu mill-atti tal-kawza
jirrizulta li fLulju tal-2009*, TM habbret it-tnedija ta’ Rotot
Skedati ghat-Trasport ghat-Turisti taht il-Parti VIl tar-
Regolamenti tal-2009 dwar is-Servizzi ta’ Garr ta’
Passiggieri (Avviz Legali 149/09). Dan l-avviz deher fil-
harga tal-Gazzetta tal-Gvern tas-17 ta’ Lulju, 2009;

Illi fis-17 ta’ Awissu, 2009°, GOE baghtet ittra elettronika lil
TM biex tistagsiha dwar I-effett tal-nlas preskritt fit-
thaddim ta’ rotot regolari ta’ garr ta’ turisti. TM wiegbet
aktar tard dak inhar Db’ittra elettronika li fiha gharrfet lil
GOE li I-hlas preskritt ta’ €37,000 ghal kull rotta kien dwar
servizz regolari ghall-passiggieri li jkunu turisti u li I-
imsemmi hlas isir kull sena ghal kull rotta;

llli fis-27 ta’ Awissu tal-2009, GOE ressqet talba ma’ TM
biex tibda tahdem f'zewg rotot — ir-Rotta tat-Tramuntana u
r-Rotta ta’ Nofsinhar — ta’ trasport ghat-turisti®.  Din it-
talba tressget skond ir-Regolament 69 tal-Avviz Legali
149 tal-2009, liema Regolament kien stampat kollu fl-
ewwel pagna tal-formola mimlija minn GOE. Flimkien
mat-talba, GOE hallset id-dritt mitlub ta’ €74,0007, jigifieri
€37,000 ghal kull rotta li ghaliha GOE applikat. GOE
iddikjarat li fuq I-imsemmija rotot kienet ser tahdem bi tliet
(3) vetturi. Dak inhar, GOE gharrfet lil TM b’ittra mibghuta
mill-avukati taghha, li I-hlas mitlub kienet ghamlitu taht
protest;

llli I-ghada li tressqet it-talba, TM awtorizzat lil GOE biex
tibda thaddem iz-zewg rotot li kienet applikat ghalihom?®.

* Dok “VMP”, fpagg. 47 sa 50 tal-process
® Dok “KP”, fpag. 46 tal-process

° Dok “A”, fpagg. 5 — 6 tal-process

" Dok “B”, f'pag. 7 tal-process

8 Dok “E”, f’pag. 10 tal-process

FI-14 ta’ Settembru, 2009°, TM baghtet tgharraf liil GOE
b’ittra li I-awtorizzazzjoni li kienet tatha x-xahar ta’ qabel
kienet tghodd ghal sena (kelma miktuba b’ittri kbar)
b’sehh mit-28 ta’ Awissu, 2009. Minbarra dan, gharrfitha
wkoll i t-tigdid ta’ dik l-awtorizzazzjoni jsir kull sena
sakemm jibqghu jitharsu I-kundizzjonijiet stipulati fil-Parti
VIl tar-Regolamenti (A.L. 149/09) u “sakemm isir il-
pagament annwali” stabilit ghar-rotot specifici;

[lli fit-12 ta’ Ottubru, 2009, l-avukati ta’ GOE baghtu ittra il
TM dwar dik it-taghrifa u TM wiegbet fit-18 ta’ Novembru,
2009'°, biex ittenni |-pozizzjoni taghha;

i I-kawza nfethet fit-22 ta’ Frar, 2010;

lIli b’avviz li deher fil-harga tal-Gazzetta tal-Gvern tal-4 ta’
Mejju, 2010, TM gharrfet li I-hlas preskritt ta’ €37,000
ghal kull rotta dovut minn operaturi li jkunu gew
awtorizzati minnha biex jandmu dawk ir-rotot ikun irid isir
kull sena, b’sehh minn gheluq is-sena minn mindu tkun
inghatat dik l-awtorizzazzjoni. L-avviz kien ifisser ukoll
X'isir fkaz li xi operatur ma jkunx jixtieq jibqa’ jahdem
aktar xi rotta bhal dik;

[lli huwa xieraq li I-Qorti tibda I-konsiderazzjonijiet dwar I-
aspetti tad-dritt fil-kawza billi tqis |-e¢¢ezzjoni preliminari
ta’ TM. Ikollu jsir hekk ghaliex jekk kemme-il darba kellu
jirrizulta li dik I-ec¢ezzjoni hija tajba, ma jkunx mehtieg li I-
Qorti tidhol fil-qofol tal-kwestjoni fil-mertu. Irid jinghad i,
fil-qofol tieghu, I-mertu tal-kwestjoni li dwaru tressget din
il-kawza huwa wiehed sempli¢i u ta’ xejra legali u mhux
wisg imsejjes fuq apprezzament ta’ provi. Dak il-mertu
jirrigwarda s-setgha ta’ TM li timponi |-kundizzjonijiet li
ghamlet ghat-thaddim tar-rotot bla ma tkun qieghda
tagbez is-setghat moghtijin lilha mil-ligi fl-ghamil tal-istess
kundizzjonijiet;

llli I-e€¢ezzjoni preliminari ta’ TM trid li din il-kawza ma
messhiex ingabet quddiem din il-Qorti ta’ stharrig

° Dok “F”, fpag. 11 tal-process
Dok “G”, fpag. 12 tal-process
" Dok “MGV”, fpagg. 35 — 6 tal-process

gudizzjarju ghaliex GOE kellha rimedju iehor xieraq i
setghet tingeda bih, taht id-dispozizzjonijiet tal-Kapitolu
499 tal-Ligijiet ta’ Malta, dwar I-ilment li huwa I-mertu ta’
din il-kawza. B'dikjarazzjoni maghmula waqt is-smigh tal-
25 ta’ Marzu, 2010, |-gharef difensur ta’ TM fissret li tali
rimedju huwa dak mahsub fl-artikolu 40 tal-imsemmi Att;

llli ladarba l|-artikolu 469A(4) huwa ecc¢ezzjoni ghar-regola
li I-Qrati ghandhom §urisdizzjoni, jehtieg li tali sub-artikolu
jitfisser fsens dejjaq kemm jista’ jkun biex ma jgibx fix-
xejn I-ghan li ghalih il-legislatur dahhal din [-ghamla ta’
azzjoni revizorja fil-procedura lokali. Kif diga’ nghad mill-
Qrati taghna, l-eskluzjoni tal-gurisdizzjoni tal-Qrati i
jistharrgu ghamil amministrativ ghandha tkun gustifikata
biss jekk il-Qorti tkun soddisfatta li, fil-prattika, persuna
kellha rimedju fejjiedi u xieraq disponibbli ghaliha u hija
nagset li tirrikorri ghalih bla raguni tajba™;

llli [-Qorti tifthem |i biex il-gurisdizzjoni tal-Qorti li tistharreg
ghamil amministrattiv tithehha, ir-rimedju taht xi ligi ohra
moghti lill-persuna mgarrba b’dak I-ghamil irid ikun
rimedju xieraq u, fuq kollox, effikaci'®. Irid jintwera wkoll |i
l-persuna ma nqdietx bir-rimedju l-iehor b’'mod kapri¢cuz,
fliema kaz ma jkunx xieraq li, minhabba n-nuqqgas taghha,
mbaghad iddur ghall-kenn tal-azzjoni ta’ stharrig
gudizzjarju taht l-artikolu 469A. Bilkemm ghandu ghalfejn
jizdied jinghad ukoll li jaga’ fuq il-parti li tallega li kien
hemm rimedju iehor disponibbli ghall-persuna mgarrba
biex tipprova kif imiss li tassew kien hemm rimedju effettiv
u li I-persuna naqgset bla raguni tajba li tinqgeda bih;

lIli m’ghandux ikun hemm dubju li fejn rimedju alternativ
tant xi ligi spec¢jali ma jkunx disponibbli ghal xi persuna
mhux bi htija taghha jew lil hinn mill-kontroll taghha, ma
jkunx xieraq li lil dik il-persuna jitnehhielha I|-jedd li titlob
lill-Qorti tistharreg I-ghamil amministrativ [i minnu tilminta li
garrbet xi hsara jew pregudizzju®. Diga’ nghad i t-

2 App. Civ. 6.5.1998 fil-kawza fl-ismijiet Bunker Fuel Oil Company Ltd. vs Paul
Gauéi et (mhix pubblikata) u App. Civ. 5.10.2001 fil-kawza fl-ismijiet Cauchi vs
Chairman Awtorita’ tal-lppjanar (Kollez. Vol: LXXXV.ii.943)

¥ p.A. PS 28.1.2004 fil-kawza fl-ismijiet Joseph Muscat et vs Chairman tal-
Awtorita’ tad-Djar et

P A. GV 29.3.2004 fil-kawza fl-ismijiet Dr. Philip Galea et vs Tigne’ Development
Co. Ltd. et

thaddim tal-artikolu 469A(4) bhala e¢¢ezzjoni ghar-regola
ghandu jsir meta tassew li kien hemm disponibbli rimedju
effettiv u li I-parti tkun nagset bla raguni tajba milli tingeda
bih;

lIli ghalhekk il-Qorti ser tghaddi biex tgis jekk hux minnu
jew le li GOE kellha rimedju tajjeb u effettiv taht xi ligi ohra
u jekk nagsitx bla raguni tajba li tingeda bih;

i ghandu jinghad li l-artikolu 40 tal-Att XV tal-2009
jipprovdi i “It-Tribunal ta’ Revzjoni Amministrattiva
mwaqggaf bl-artikolu 5 tal-Att dwar il-Gustizzja
Amministrattiva jkollu I-kompetenza Ii jisma’ u jiddeciedi:
(a) appelli maghmulin minn xi persuna li thoss ruhha
aggravata b’decizjoni tal-Awtorita li tichad milli taghti jew
iggedded, jew li tissospendi jew Ili tirrevoka
awtorizzazzjoni, jew licenza jew permess, jew li timponi
kondizzjonijiet, limitazzjonijiet jew eskluzjonijiet flicenza; u
(b) appelli maghmulin minn xi persuna li thoss ruhha
aggravata b’xi piena amministrattiva jew ta’ xort'ohra
imposta fuq dik il-persuna mill-Awtorita: 1zda, sakemm
mhux preskritt bil-ligi, appell li jigi prezentat skont id-
dispozizzjonijiet ta’ dan is-subartikolu lit-Tribunal ta’
Revizjoni Amministrattiva ghandu jigi prezentat fi zmien
ghoxrin gurnata minn meta tkun giet ricevuta d-decizjoni
tal-Awtorita.  (2) Dawk il-procedimenti li minnufih qabel
Jigi fis-sehh dan [-artikolu jkunu pendenti quddiem il-Bord
tal-Appelli dwar it-Trasport imwaqqgaf bl-Att dwar Awtorita
dwar it-Trasport ta’ Malta, ghandhom, b’effett mill-31 ta’
Marzu, 2010, jigu assenjati lit-Tribunal ta’ Revizjoni
Amministrattiva msemmi fdan I-artikolu ghad-decizjoni
tieghu u minn hemm il quddiem ghandhom jigu regolati
bid-dispozizzjonijiet tat-Tagsima lll tal-Att dwar il-Gustizzja
Amministrattiva. (3) Ghandu jkun hemm dritt ta’ appell
skond d-dispozizzjonijiet tat-Tagsima IV tal-Att dwar il-
Gustizzja Amministrattiva minn decizjonijiet tat-Tribunal ta’
Revizjoni Amministrattiva taht is-subartikoli (1) u (2) u dak
l-appell isir quddiem il-Qorti tal-Appell (Kompetenza
Inferjuri)”;

llli fiz-zmien |i hardet is-sejha ta’ TM ghall-persuni
interessati li jahdmu r-rotot kien fis-sehn I-Att IX tal-1989

(Kap 332) u mhux il-Kap 499. Hekk ukoll kienet il-qaghda
meta, f'Settembru tal-2009, TM baghtet tgharraf lil GOE i
l-awtorizzazzjoni |li kellha kienet tghodd ghal sena u
tiggedded kull sena u li I-hlas maghmul kien hlas li jrid isir
ma’ kull tigdid. L-Att XV tal-2009 dahal fis-sehh fl-1 ta’
Jannar, 2010. Minn meta GOE irceviet I-ittra li minnha
tilminta sa ma dahal fis-sehh dak I-Att ghaddew wisq aktar
mill-ghoxrin jum moghti lil min kellu x-xewga jappella minn
decizjoni bhal dik. Ghalhekk l-istess Att ma jista’ qgatt
jitgies li kien jaghti rimedju iehor xieraq lil GOE fi¢-
cirkostanzi tal-kaz li I-Qorti ghandha quddiemha llum;

lIli madankollu, TM ressqet sottomissjonijiet biex tghid i,
meta fl-e¢cezzjoni msemmija indikat li r-rimedju xieraq
kien jinsab fil-Kap 499, b’'dan riedet tfisser li dak |-Att kien
inkorpora fih dispozizzjonijiet — u rimedji — li kien jinsabu
fil-ligi li kienet tirregola lil TM minnufih qabel dahal fis-sehh
iI-Kap 499 tal-Ligijiet ta’ Malta. Kemm hu hekk, I-istess
artikolu 40 tal-Kap 499 jirreferi ghall-proc¢eduri mibdija tant
iI-Kap 332 li kienu ghadhom qgeghdin jinstemghu meta
dahal fis-sehh I-imsemmi Kap 499. Ta’ min jghid ukoll li |-
Kap 332 ghamel xi zmien li baqga’ fis-sehh wara i kien
dahal fis-sehh ukoll il-Kap 499: kemm hu hekk, kien bis-
sahha tal-Avviz Legali 230 tat-23 ta’ April tal-2010 li I-Kap
332 ma baqgax aktar fis-sehn;

lIli jirrizulta li l-istess Kap 332 kellu organu li kellu s-setgha
jisma’ appelli jew ilmenti minn persuni fuq decizjonijiet
mehuda minn TM. Dan kien il-Bord tal-Appell dwar it-
Trasport imwaqggaf bis-sahha tal-artikolu 31 ta’ dak I-Att.
Ma jidhirx li hemm kwestjoni li, fiz-zminijiet rilevanti li
njolqtu I-grajja ta’ din il-kawza, I-imsemmi Bord tal-Appelli
kien fil-fatt kostitwit u li dan kien ilu hekk kostitwit sa minn
Gunju tal-2008;

llli I-Bord tal-Appelli dwar it-Trasport kien imwaqqaf biex
jisma’ u jagta’ zewq suriet ta’ appell: (i) dawk li jsiru minn
xi persuna li thossha aggravata b’decizjoni tal-Awtorita’ li
tichad milli taghti, ggedded, tissospendi jew tirrevoka
licenza, jew timponi xi kundizzjonijiet, limitazzjonijiet jew
esklussjonijiet fug xi licenza mahruga minnha; jew (ii)
dawk Ii jsiru minn xi persuna li thoss ruhha aggravata

b’piena amministrativa jew xort'ohra mposta fugha mill-
Awtorita’. TM tissottometti li r-rimedju li kien jista’ jaghti |-
imsemmi Bord taht I-ewwel kategorija ta’ appelli kien dak i
GOE messha irrikorriet ghalih jekk tassew riedet
tikkontesta l-aspett ta’ t-tigdid tal-licenza (awtorizzazzjoni)
moghtija lilha jew il-kwestjoni tal-imposizzjoni tal-hlas biex
inghatat dik I-istess awtorizzazzjoni jew biex isir I-
imsemmi tigdid;

llli, min-naha taghha, GOE ti¢had li hija kellha rimedju
iehor miftuh ghaliha minbarra li tersaq quddiem din il-Qorti
bil-kawza tal-lum. Tibda biex tghid li ladarba |-ec¢ezzjoni
preliminari ta’ TM issemmi rimedju taht ligi partikolari, u
ladarba ntwera li dik il-ligi ma kinitx ghadha tghodd ghall-
kaz taghha saz-zmien rilevanti, mela dik |-e¢¢ezzjoni ma
hija tajpa xejn u ma hemm xejn aktar x'tghid dwarha.
Minkejja dan, GOE tghaddi biex tressaq sensiela ta’
sottomissjonijiet ohrajn studjati u mirquma biex tibga’
tishag li ma kien minnu xejn li hija kellha disponibbli xi
rimedju iehor taht xi ligi ohra jew li rimedji mdahhla b’ligi
jistghu jkunu ta’ fejda ghaliha b’mod retrospettiv. Ressqget
bosta argumenti biex taghraf bejn |-ghoti ta’ licenza u I-
ghoti ta’ awtorizzazzjoni. Meta mbaghad tiddiskuti I-
kwestjoni dwar jekk kellhiex ir-rimedju li tirrikorri ghand it-
Tribunal ta’ Revizjoni Amministrativa, tqangal il-kwestjoni
dwar jekk kienx kostitwit fiz-zmien rilevanti tal-kaz;

[lli 1-Qorti ma tistax tagbel mas-sottomissjonijiet ta’ GOE
f'dan ir-rigward. Minbarra li hija tqis li r-rimedju li kien
jaghti l-artikolu 31 kien wiehed ta’ fejda u disponibbli ghal
dik il-kumpannija, jirrizulta wkoll li mqar kieku d-
dispozizzjonijiet ta’ dak l-artikolu ma kinux jghoddu ghall-
kaz, GOE kien messha ressqet I-azzjoni taghha quddiem
tribunal specjali iehor — it-Tribunal ta’ Revizjoni
Amministrativa — mwaqggaf bis-sahha tal-Att tal-2009 dwar
il-Gustizzja Amministativa (Kap 490) li dahal fis-sehh fl-1
ta’ Jannar, 2009. Minhabba I-fatt li GOE talbet it-thassir
tal-kundizzjonijiet li TM imponitilha dwar |-awtorizzazzjoni
li tatha ghat-thaddim tar-rotot imsemmija, dak it-Tribunal
kellu kull setgha li jaghti r-rimedju li GOE gieghda titlob

Pagna 9 minn 11
Qrati tal-Gustizzja



Kopja Informali ta' Sentenza

fdin il-kawza'. Minbarra dan, kawzi li jagghu taht il-
kompetenza tal-imsemmi Tribunal ilhom jitressqu
guddiemu sa minn Settembru tal-2009 (jigifieri fl-istess
zminijiet li GOE kienet ir¢eviet [-ewwel ittra minn TM), u I-
fatt li, ghall-ewwel, dawk il-kawzi ma kinux qgeghdin
jitgieghdu ghas-smigh minnufih ma jnaqgas xejn mill-
effika¢ja tar-rimedju li seta’ jinghata mit-Tribunal hekk kif
dawk |-istess kawzi bdew jinstemghu;

llli bis-sahha tal-imsemmi Att, it-Tribunal ta’ Revizjoni
Amministrattiva ghandu s-setgha |i  “jirrivedi atti
amministrattivi istitwiti quddiemu skond dan [-Att jew kull
ligi ohra, u bl-iskop ta’ l-ezercizzju ta’ kull kompetenza
ohra attribwita lit-Tribunal ta’ Revizjoni Amministrattiva
b’din il-ligi, jew taht din il-ligi, jew xi ligi ohra, kemm qabel
kemm wara li jidhol fis-sehh dan I-Att"*® u bil-ghan dikjarat
li jkollu I-kompetenza li jirrevedi atti amministrativi*’. Lil
hinn mill-kwestjoni diskwizittiva mgangla minn GOE dwar
jekk “awtorizzazzjoni” u “licenza” humiex l-istess haga®®,
jibga’ I-fatt li dak li tilminta minnu GOE dwar TM huwa att
amministrativ u ghalhekk, bhala tali, huwa fis-setgha tat-
Tribunal li jistharrgu, mhux dagstant fit-termini tal-artikolu
40 tal-Kap 499, dagskemm bis-setghat moghtija mill-Kap
490 innifsu;

[lli huwa minnu li, minkejja li twaqqaf I-imsemmi Tribunal,
il-legislatur ma deherlux li kellu jhassar ukoll I-artikolu
469A tal-Kapitolu 12 u li dan ir-rimedju baga’ disponibbli
wkoll bhala ghodda ta’ stharrig gudizzjarju tal-ghemil tal-
amministrazzjoni pubblika. Jista’ jkun ukoll li kemm din il-
Qorti kif adita biex twettaq l-imsemmi stharrig u kif ukoll it-
Tribunal ta’ Revizjoni Amministrativa jwettqu setghat i
jixxiebhu®. Izda huwa fatt li t-Tribunal imsemmi huwa
kompetenti fir-rigward ta’ dawk l|-awtoritajiet pubbli¢i jew
dawk il-korpi biss li I-Att kostitutiv tieghu espressament
jaghnih bihom fit-Tielet Skeda tieghu®, u ma ghandux is-
setgha li jistharreg I-ghamil ta’ awtoritjiet ohrajn li jagghu

filckkompetenza wahdanija ta’ din il-Qorti. Minbarra dan,
id-dispozizzjonijiet tal-artikolu 469A(4) tal-Kapitolu 12
jitkellmu fis-sens li s-setgha ta’ din il-Qorti li tisma’ kawza
ta’ stharrig Judizzjarju tibga’ wahda residwali bhala
garanzija ahharija fejn il-persuna mg@arrba ma jkollhiex
rimedju iehor gudizzjarju jew kwazi-gudizzjarju taht xi ligi
ohra jew quddiem xi tribunal iehor;

[lli 1-Qorti, fid-dawl ta’ dan li ssemma aktar gabel, tqis li I-
iiment ta’ GOE fdin il-kawza seta’ u messu tressaq
guddiem dak it-Tribunal u ssib li GOE tassew kellha I-
access ghal dak ir-rimedju alternativ u kien bi htija taghha
naqgset milli tirrikorri ghalih. Ghalhekk, issib li |-ec¢ezzjoni
preliminari mgangla minn TM hija tajba u sejra tilgaghha;

llli fid-dawl tal-fatt li 1-Qorti ser tilga’ I-eccezzjoni
preliminari, ma huwiex il-kaz li tisharreg ukoll il-mertu tal-
iiment ta’ GOE;

Ghal dawn ir-ragunijiet, il-Qorti geghda taqgta’ u tiddeciedi
I-kawza billi:

Tilga’ l-ewwel ec¢cezzjoni preliminari tal-Awtorita’
mharrka u ssib li, ghall-finijiet tal-artikolu 469A(4) tal-
Kapitolu 12 tal-Ligijiet ta’ Malta, din il-Qorti m’ghandhiex
tisma’ u taqta’ I|-kawza migjuba quddiemha billi |-
kumpannija attrici kellha rimedju iehor taht ligi ohra dwar |-
ilment taghha u li I-istess kumpannija attrici nagset milli
tingeda bih; u

Tehles lill-awtorita® imharrka milli tibga’ fil-kawza, bl-
ispejjez ghall-kumpannija attrici.

